
Weckherlin, Georg Rodolf: Cron (1619)

1 S Ein volck mit lieb/ vnd mit lob seine

2 brust

3 Thut seine Embsigkeit erfüllen/

4 Dan keines tags/ nein/ keiner stund verlust

5 Hat je bethöret seinen willen.

6 Es kan kein Fürst dẽ Staht seiner Landschaft/

7 Vnd seines volcks gemüht vñ aigenschaft

8 So wol sehen/ wissen/ bekehren/

9 Vnd mit guten exempeln lehren:

10 Kein Fürst kan so mühsam vnd weiß

11 Der nohtdurft nach die Ämpter selbs be-

12 setzen/

13 Die geschäften mit sorg vnd fleiß

14 Verrichten bald/ vnd den verdienst ergötzẽ;

15 Noch mit Ruh-verachtender hand

16 Zujeder zeit das stewr so gewiß halten/

17 Vnd alles so embsig verwalten/

18 Wie Er gantz gleich an müh/ fleiß vñ verstãd.

